
Branka Vidović, muzička pedagoginja, televizijska urednica, stručna suradnica iz 

prakse 

Diplomirala na  Muzičko - teoretskom odsjeku Muzičke akademije, Univerziteta u 

Sarajevu. Paralelno studirala na Odsjeku za muzikologiju-smjer Etnomuzikologija.  

Radila kao asistent na predmetu Solfeggio na Muzičkoj akademiji – Odjeljenje u 

Tuzli (1978. do 1987.). 

Muzička urednica, u Muzičkoj redakciji Televizije Sarajevo (1981-1996), gdje je 

uređivala emisije iz oblasti muzičke tradiciju prezentirane u emisijama serije 

„Predanja“. Uređivala i surađivala na brojnim, redakcijskim emisijama iz svih 

oblasti i žanrova muzike, brojnim dokumentarnim filmovima i muzička urednica u 

igranoj seriji „Aleksa Šantić“ i filmu „Moj brat Aleksa“.  

Od 1996. do 2010. godine  radila je u OMŠ „Mladen Pozajić“ gdje je predavala 

Solfeggio sa teorijom muzike, a u Srednjoj muzičkoj školi Solfeggio i Muzičku 

teoriju (2010. - 2021.) 

Na Muzičkoj akademiji u Sarajevu je, od 2003. godine, angažovana kao stručna 

suradnica i voditeljica vokalnog ansambla Etnoakademik. Ansamblu je, 2018. 

godine, od strane Asocijacije kompozitora i muzičkih stvaralaca (AMUS), 

dodijeljena nagrada „fra Grga Martić“- za promociju muzike naroda u BiH. 

Uz redovan urednički i pedagoški rad, surađivala  i bila stručna voditeljica za vokal 

(1986.-2005.) u sarajevskim KUD-ovima: „Saobraćajac“, „Miljenko Cvitković“ / 

“Baščaršija“, „Lola“ i „Proleter“. Članica stručnog žirija Smotri tradicijske muzike 

u: Gučoj Gori, Tesliću, Čapljini, Posušju, Novom Travniku, te gradskih smotri 

SAKUD-a  grada  i Kantona Sarajevo. Članica stručnog tima,  na projektu 

„Narodni muzički instrumenti, instrumentalna praksa i muzika u Bosni i 

Hercegovini“ (DC XIII-4, 1988-1992., Zemaljski muzej)  
 

Jedna od recenzenata udžbenika za predmet  Muzička kultura, VII razred (FMON); 

uz dr Aišu Softić, recenzentica Kataloga izložbe tradicijskih instrumenata “Sviram 

kako pjesma kazuje“ (2005., Zemaljski muzej), recenzentica i promotorica 



zbirke:“VOX Balcanica“: zbirka pjesama priređenih za ženski vokalni aansambl ili 

hor ( 2021. Buybook, Sarajevo)  

Držala je predavanja, iz Solfeggia, na seminaru UMBPFBiH (Dubrovnik 2002.). 

Na poziv hrvatskog Društva za promicanje funkcionalne muzičke pedagogije i 

Glazbenog učilišta Elly Bašić, vodila radionicu sa temom „Sinkopa u jedinici 

brojanja na primjerima iz klavirske literature“ (Zagreb 2019.), kao i radionicu u 

okviru projekta „Podijelimo znanje -Alumni Edition, na Muzičkoj akademiji 

Univerziteta u Sarajevu (2019) 

Povremeno pisala članke,  recenzije i osvrte objavljene u Časopisu Muzika: 

„Sviram kako pjesma kazuje“ (2005), „Doajeni bh sevdalinke“ (2007), 

„Sevdalinka u televizijskim programima sa osvrtom na produkciju TVSA i BHRT 

(2009); “Bilješke o izdavačkoj djelatnosti Muzikološkog društva u periodu 1997. do 

2020.godine“,(Zbornik radova „Muzičko naslijeđe Bosne i Hercegovine“, ICTM, 

Sarajevo 2021.)   

Priredila i uredila Bibliografiju napisa članaka u Časopisu Muzika  1997-2012. 

U suradnji sa Muzičkom produkcijom BHRT priredila i uredila dva DVD izdanja – 

„Antologija BH sevdalinke“ i dva DVD izdanja „Muzika raspoloženja (2008, 

2009). 

Uz, red. prof. Tamaru Karača Beljak,  bila organzatorica koncerata u okviru 

simpozija „Muzika u društvu“ i urednica tri CDa  „Tradicionalna narodna muzika 

BiH“, „Muzička zrnca iz Bosne“ i „Zvučni krajolici“ (Muzikološko društvo 

FBiH).  

Sa grupom IFG „Sloga“ iz Guče Gore, priredila i uredila CD izdanje tradicijske 

muzike  „Nema pjesme k'o iz Guče Gore“ i DVD izdanje svatovskih običaja pod 

nazivom „Guča Goro, zemljo plemenita“.  

Za vrijeme studija Etnomuzikologije primljena je u članstvo Udruženje folklorista 

BiH (SUFJ), gdje je obavljala poslove sekretara udruženja. Učestvovala  u 

pripremama i organizaciji Kongresa SUFJ Teslić 1980. i Tuzla 1987. 

Jedna je od osnivačica i članica Muzikološkog društva od 1997. godine. Bila je 

prvi sekretar Društva i učestvovala u radu Upravnog odbora, a nakon nekoliko 

godina izabrana je za predsjednicu Skupštine Društva. Dobitnica je Zahvalnice za 

dugogodišnji rad, razvoj i promociju Muzikološkog društva (2017.), a 2024. 

godine, dodijeljeno joj je  priznanje „Počasna članica“   



Članica  hrvatskog Društva za promicanje funkcionalne muzičke pedagogije 

(DPFMP) od 2007. godine 

Članica je ICTM od 2013. godine. Od 2021 godine je predsjednica Skupštine 
ICTM- Nacionalni komitet u BiH, a od 2023. godine obavlja i  sekretarske 

poslove.  


